
Obrigado, Sr. Presidente, S. Exa. Sonexay SIPHANDONE 

Ilustres Líderes da ASEAN, 

S. Exa. Sr. Antony Blinken, Secretário de Estado dos Estados Unidos da 

América 

S. Exa. Secretário-Geral da ASEAN, 

Senhoras e Senhores, 

 

Uluk nanain, ha’u hato’o ami-nia solidariedade ba ema sira nebé terus boot 

tanba tragédia nebé acontece iha momento né iha Flórida. 

Timor-Leste valoriza visão abrangente nebé apresenta kona-ba  progressos 

nebé alcança tiha ona iha implementação Parceria Estratégica ASEAN – EUA ho 

Plano de Ação liuhosi vários programas de cooperação oioin. 

Ami saúda compromisso atu hakle’an cooperação iha pilares hanesan 

Perspetiva ASEAN nian kona-ba Indo-Pacífico, nebé sublinha importância Estados 

Unidos hanesan parceiro estratégico ba ASEAN. 

Timor-Leste reconhece importância husi parceria hodi hasoru desafios globais, 

inclui alterações climáticas ho desenvolvimento sustentável. 

Timor-Leste ho Estados Unidos partilha relações bilaterais fortes, baseia iha  

interesses ho valores comuns. 

Estados Unidos hanesan hotu parceiro desenvolvimento importante ida, nebé 

fó assistência técnica iha sectores oioin. 

Timor-Leste hakarak continua serviço hamutuk ho Estados Unidos no participa 

iha quadro cooperação ASEAN – EUA. 

Timor-Leste halo votos atu Estados Unidos, nu’udár líder global, bele foti  

medidas concretas hodi hetan cessar-fogo imediato ida iha Gaza, hodi exige atu  

partes hotu-hotu tuur hamutuk iha mesa atu hetan paz iha Médio Oriente, liuhosi  

reconhecimento ba Estados rua. Sofrimento povo palestiniano nian tenke hakotu. 

Ha’u participa iha Cimeira de Paz ba Ucrânia no ha’u sente laran susar 

tebetebes bainhira haré katak foco loloos la-ós atu alcança paz, maibé oinsá continua 

fornece kilat ba Ucrânia ho objetivo manán funu hasoru inimigo. 

Maibé ita labele sente haksolok bainhira ema sira seluk terus no mate. 

Atu hakotu, ha’u hakarak hato’o desejos atu Estados Unidos hetan sucesso 

boot liu iha realização eleições presidenciais iha fulan oin. 

Timor-Leste agradece ba Estados Unidos ba apoio tomak no hein katak bele  

continua ho relação cooperação ho  amizade né. 

Obrigado, Sr. Presidente. 

Kay Rala Xanana Gusmão 


